
Studimet duale në Baden-Württemberg 

Në Baden-Württemberg, përveç studimit në një universitet ose kolegj, ekziston edhe 
mundësia e ndjekjes së një programi studimi dual. Ky program kombinon kryesisht një 
kurs studimi teorik me punë praktike në një kompani.  

Çfarë është një studim dual? 
Dual do të thotë që ky kurs studimi kombinon teorinë dhe praktikën. Studentët jo 
vetëm që i mësojnë bazat teorike në një universitet, por edhe fitojnë përvojë praktike 
duke punuar në një kompani. Kjo ua jep atyre mundësinë ta zbatojnë drejtpërdrejt atë 
që e kanë mësuar. Studimi dhe puna ndërrohen rregullisht – për shembull, çdo tre 
muaj. Një studim dual bachelor zakonisht zgjat tre vjet (gjashtë semestra). Në fund, 
studentët marrin një diplomë bachelor, të njohur ndërkombëtarisht.  

Në të njëjtën kohë, ata mund të ofrojnë disa vite përvojë profesionale pas përfundimit 
të studimeve të tyre, gjë që vlerësohet nga shumë punëdhënës. Gjithashtu, ata 
zakonisht kanë një mundësi të mirë për t’u punësuar nga kompania. Një tjetër avantazh 
është se studentët marrin një pagë mujore edhe gjatë studimeve të tyre duale.  

Si funksionon procesi i aplikimit? 
Aplikimet për programin e studimit dual nuk dorëzohen drejtpërdrejt përmes 
universitetit. Fillimisht, të interesuarit duhet ta gjejnë një kompani ku duan ta kryejnë 
pjesën praktike. Këto mund të jenë kompani, institucione publike ose institucione 
sociale. Kompania më pas njofton se me cilat universitete bashkëpunon dhe ndihmon 
në procesin e regjistrimit. Nëse një kompani nuk ka bashkëpunuar ende me ndonjë 
universitet, atëherë mund të kërkohet bashkërisht një universitet i përshtatshëm. 
Kompanitë në përgjithësi u përshtaten dëshirave të studentëve.   

Cilat janë kërkesat? 
Për një program studimi dual kërkohet një kualifikim për pranim në universitet – për 
shembull, Abitur (kualifikim për pranim në Universitetin gjerman), Fachhochschulreife 
(kualifikim për pranim në Universitetin gjerman të shkencave të aplikuara) ose një 
kualifikim profesional të njohur. 

 

 


